
				આ પાનું પ્રમાણિત થઈ ગયું છે.
[૨]
:એકતારો:
 









તારી જણશ વીરા જૂદિયું
એના જુદા જાણણહાર જી; 

જૂઠાં રે નામ એનાં પાડીશ નૈ
 ભલે નવ જડે લેનાર 
જી–જી શબદના વેપાર. ૩.



અતરિયો રે વીરા, એકલપંથી
બેસે ન હાટ બજાર જી;

એક જ પૂંભડે અવનિભર
એની ફોરમના છંટકાર 
જી–જી શબદના વેપાર, ૪.


અતરિયા હે તારે કારણે
આજ અબજ ફૂલ બફાય જી;

અબજ માનવ-પૂંખડાં
ધગ ધગ જળે ઓરાય 
જી–જી શબદના વેપાર. ૫


એક શબદને પૂંભડે
જેની ખપે જીવન-વરાળ જી; 

એવાં અબજને તોળવા
કૈક બેઠા હાટ બકાલ 
જી–જી શબદના વેપાર. ૬

